
Prezento de la Eŭropa Esperanto-Kongreso 2024
Strasburgo de la 8-a ĝis la 12-a de majo

Ĉiujare estas organizata nacia Esperanto-kongreso en la plej multe el la 120 landoj en kiuj
la lingvo estas parolata. Francio kaj Germanio, precipe, sekvas tiun tradicion. Foje, tiuj du
landoj organizas  komunan kongreson  por plifortigi la amikajn ligojn, kiuj ekzistas inter la
Esperantistoj  de  la  du  landoj.  La  du  lastaj  okazis  en  Kaiserslautern  en  2010  kaj
Zweibrücken  en  2018.  La  du  asocioj  konsentis  en  2021  organizi  komunan  kongreson
denove en 2024.  Estas  do je  la  vico  de Francio  gastigi  tiun  ĉi  komunan kongreson kaj

Esperanto-Strasburgo  nature
proponis  organizi  ĉi-tiun
kongreson.

Konsiderante  la  eŭropan
amplekson  de  Strasburgo,
kun  la  sidejo  de  la  Eŭropa
Parlamento kaj la Konsilio de
Eŭropo, la ideo estis malfermi
ĉi  tiun  eventon  al  aliaj
eŭropaj  landoj.  La  Eŭropa
Esperanto-Asocio  bonvenigis
ĉi  tiun  proponon  kun

entuziasmo  kaj  aliaj  eŭropaj
asocioj  jam  donis  sian
interkonsenton  (Belgio,  Italio,
Svislando,  ktp).  Universala
Esperanto-Asocio ankaŭ donis sian
subtenon  kaj  la  Internacia
Federacio  de  Esperantistaj
Fervojistoj aldonos  ankaŭ  sian
kongreson.  Tiel  la  evento  fariĝas
“Eŭropa  Esperanto-kongreso”.

Amplekso des pli trafa,
ke la kongreso okazos
de la 8-a ĝis la 12-a de
majo,  inkluzive  de  la
9-a de majo, Tago de
Eŭropo. Estas planite,
ke ĝia oficiala inaŭguro
okazos  la  9-an  de
majo.



Por rememori la rolon de Strasburgo en la eŭropa konstruado kaj la humanisma alvokiteco
de Esperanto, la temo elektita por ĉi tiu kongreso estas “  Dialogo inter eŭropaj popoloj:
portanto de paco ”. Temo kiu ne povus esti pli aktuala...

La organiza asocio

Esperanto-Strasburgo  estas  asocio  kreita  en  1907  laŭ  la  leĝo  de  1905  por  kunigi
Esperanto-parolantojn en Strasburgo kaj el la ĉirkaŭaĵoj. Ĝi ankaŭ estis nomita “Esperanto-
Kultura Centro de Strasburgo” antaŭ ol modernigi sian nomon okaze de sia centjariĝo. Ĝia
ĉefsidejo estis tiel logike establita ĉe la Maison des Associations en Strasburgo kiu gastigas
kelkajn el la aranĝoj kiujn ĝi organizas, aldone al aliaj lokoj kiel la "Maison Citoyenne".

Ĝiaj celoj centriĝas je 3 ĉefaj celoj
:  konigi  la  internacian  lingvon
Esperanto, instrui ĝin kaj faciligi
ĝian uzadon . Ĝuste por tiu lasta
celo estas organizita plurfoje jare
partopreno en diversaj internaciaj
renkontiĝoj  ebligante  al  homoj
praktiki  la  lingvon,  precipe  kun
niaj  najbaroj  en  Svislando  kaj
Bad-Virtembergo,  aŭ  rekte  per
organizado  de  renkontiĝoj  (la
lastaj  estis  organizitaj  de  la
asocio en Saâles en 2007 kaj en
Strasburgo en 2018).

Esperanto-Strasburgo  organizas  ankaŭ  ĉiusemajne  lingvokurson  kaj  kulturan
renkontiĝon  ĉiumonate  por  siaj  membroj  kaj  subtenantoj  (koncertoj,  konferencoj,
bonvenigo de eksterlandaj vizitantoj, vojaĝrakontoj, ktp.) ĉiam en bona etoso.

La asocio estas membro de la  regiona
federacio  Esperanto-France-Est  kaj
de  la  nacia  federacio  Esperanto-
France . Cele al simpleco kaj ŝparemo,
ĝi  logike  proponas  monkontribuon
integritan en la 3 strukturojn.

Aliaj partoprenaj asocioj :
- Esperanto-Francio UFE

- Esperanto-Germanio GEA

- Esperanto-Belgio BEF

- Esperanto-Italio IEF

- Eŭropa Esperanto-Asocio EEU

- La Internacia Asocio de 

Esperantistaj Fervojistoj IFEF



Subtenantoj aliaj
- La Universala Esperanto-Asocio UEA

- La asocio de Esperanto-instruistoj ILEI

- Esperanto-Junularo JEFO

- La Franca Asocio de Fervojistoj por Esperanto FFEA

La programo

1. Kulturo  

Esperanto-kongresoj ĉiam inkluzivas bonkvalitan kulturan dimension por enkonduki ambaŭ
aspektojn de loka kulturo kaj internacian malfermitecon kongruan kun la funkcio de la lingvo
mem.

Koncertoj  kaj  spektakloj,
kantistoj  kaj  grupoj  el  pluraj
eksterlandoj  estos  ofertitaj  .  Ilia
listo  ne  estas  finpretigita  kaj
dependos  de  la  buĝetaj  eblecoj
ofertitaj  de la  ricevitaj  subvencioj.
Diversaj  konferencoj  en
Esperanto  estos  organizitaj  pri
diversaj temoj krom lingvaj temoj.

Ankaŭ estos starigitaj  librovendejaj  servoj de la franca kaj germana asocioj,  por ke ĉiuj
povu malkovri  interalie  la plej  novajn eldonaĵojn de verkoj,  ĉu en la originala Esperanto-
lingvo, ĉu en tradukoj literaturaj, sciencaj aŭ teknikaj. Libroprezentaj kunsidoj de iliaj aŭtoroj
estos organizitaj en malsamaj tempoj dum la kongreso: jen plia kontribuo al " Strasburgo,
tutmonda ĉefurbo de libro 2024 " laŭ UNESCO deklaro.

La ĝemeliĝoj  inter  Strasburgo kaj
la urboj Boston (Usono), Leicester
(Unuiĝinta  Reĝlando),  Stuttgart
(Germanio), Dresdeno (Germanio)
kaj  Ramat-Gan  (Israelo)  estos
okazo  por  inviti  la  esperantistojn
de  ĉi  tiuj  ĝemelaj  urboj  veni  al
Strasburgo,  kun  dediĉitaj
diskuttempoj.



2. Turismo  

Strasburgo  estas  alloga  urbo,
precipe  dum   la  Kristnaska
periodo kaj dum lernejaj ferioj.
Nia kongreso okazos en majo
2024,  tio  estas  ekster  la  plej
okupataj periodoj kaj ebligos al
vi  malkovri  la  urbon  en  pli
trankvila  etoso  kaj  kun  pli
lumhelaj tagoj, kiuj reliefigas la
heredaĵon.
Krom  la  tradiciaj  turismaj
vizitoj tage kaj nokte planitaj,
okazos  vizitoj  per  riverboatoj
(komentoj  pri  la  urba  vizito
disponeblas  en  Esperanto  je
mp3-formato ĉe la  retejo)  kaj
temaj promenoj (parkoj kaj ĝardenoj, arto nuntempa, religia heredaĵo, lokaj metioj, ktp.).
Gvidiloj estos  ofertitaj  por  viziti  la  muzeojn,  kiuj  ebligos  esperantlingvan  aliron  al  ties
enhavoj.
Ekskursaj tagoj ankaŭ estos planitaj en Colmar, Haut-Koenigsbourg (postkongreso la 13an
de majo) kaj ankaŭ Obernai kaj Mont Sainte-Odile por montri la diversecon de malsamaj
alzacaj pejzaĝoj.

3. Gastronomio  

La  reputacio  de  la  alzaca
gastronomio  estas  fama kaj  ĝia
tipeco  estos  reliefigita  per  la
invito  de  kongresanoj  al
inaŭgura  bufedo  komponita  el
lokaj  produktaĵoj,  ĉefe  ekologi-
kongruaj kaj laŭsezonaj.

Ankaŭ  ekzistas  nutraĵoprovizisto
en  Strasburgo,  kies  nomo  eĉ
estas  en  Esperanto,  t.e.
“kuirado”.
Gustumoj  de  alzacaj  bieroj  kaj
vinoj ankaŭ estos proponataj.



  
4. Laborsesioj  

La diversaj  asocioj  organizos  sian
ĝeneralan  asembleon,  siajn
estrarkunsidojn  kaj  ankaŭ
laborkunsidojn.  Tiucele  oni  utiligos
samtempe plurajn ĉambrojn krom tiuj
necesaj  por  la  kultura programo kaj
instruado.

5. Lingvoinstruado  

Esperanto-kursoj  kaj  preparsesioj  estos  ofertitaj  al  partoprenantoj,  depende  de  ilia
lingvonivelo, precipe laŭ la eŭropa referenca kadro por lingvoj disvolvata de la Konsilio de
Eŭropo .

6. Malfermo al la ĝenerala publiko  

Esperanto estas lingvo malfermita al la mondo, do iuj programeroj de tiu ĉi kongreso estos
malfermitaj al la ĝenerala publiko por disvolvi interŝanĝojn kun la loĝantaro de Strasburgo
kaj ties ĉirkaŭaĵoj kaj por diskonigi la lingvon al neinicitoj. 

Prezentaj  kunsidoj  kaj
rapidkursoj  por  komencantoj
estos  ofertitaj  plurfoje  dum la
kongreso.  Iuj  vesperaj
koncertoj kaj spektakloj ankaŭ
estos  malfermitaj  al  la
ĝenerala publiko.

 



Valoroj kaj engaĝiĝoj
  

Al  la  valoroj  propraj al  Esperanto,  kiuj  estas frateco kaj respektemo al aliuloj,  ni  elektis
aldoni  fortajn  engaĝiĝojn  por  la  okazigo de ĉi  tiu  kongreso,  konforme kaj  al  la  eŭropa
amplekso de Strasburgo, metropolo malfermita kaj agnoskita pro siaj ekologiaj progresoj, kaj
kun la spirito de Rejna humanismo kiu trapenetras kaj nutras la lokan asocian sektoron.

1. Redukti traf-efikojn al naturmedio  
 sobreco en komunikaj agoj antaŭ kaj dum la evento, la atentema elekto de

materialoj de la partneroj disdonitaj al kongresanoj,
 transportrimedoj por artistoj, la prioritatigo de kolektivaj transportrimedoj por

atingi Strasburgon kaj veturi ĉirkaŭen,
 la manĝaĵo ofertita estos plejparte ekologikongrua kaj el justa komerco
 limigo kaj ordigo de rubaĵoj

 
2. Inkluzivo sen diskriminacio  

Partopreno en la kongreso estas malfermita al ĉiuj konforme al la 25 diskriminaciaj
kriterioj antaŭviditaj en leĝo n-ro 2008-496.

3. Alireblo  por  homoj  kun  
reduktita moviĝeblo 
La  kongresejo  ebligos
plenan aliron al ĉiuj ĉambroj
por  homoj  kun  reduktita
moviĝeblo.  Oni  atentos  pri
bonvenigo  de
vidhandikapitoj aŭ blinduloj
dum invito  estos sendita al
la  monda  asocio  de
Esperanto-parolantaj
blinduloj.

4. Genra egaleco  
 En la konsisto de la organiza komitato

 Per la nomo de strato aŭ lernejo en Strasburgo ?
Ekzemple  taŭgus  la  nomo  Lidia  Zamenhof  :  ŝi
naskiĝis la 29-an de januaro 1904 en Varsovio,
filino de Louis-Lazare Zamenhof. En 1913, ŝi lernis
la lingvon 9-jaraĝa, por akompani siajn gepatrojn al
Universala  Esperanto-Kongreso  de Berno,  en
Svislando . Ŝi estas aktiva aktivulo por Esperanto kaj
paco.  De  juda  origino,  ŝi  estis  murdita  en  la
ekstermejo nazia de Treblinka en la aŭtuno de 1942.



5. Subteno al junuloj  

 Volontuloj en civita servo
Estas dungite 2 volontulojn laŭ civitana servo ekde oktobroi 2023 por partopreni en la
organizado  de  la  kongreso  kaj  en  ĝia  ĝusta  integriĝo  en  la  Strasburgan
Eŭrometropolon.

 Reduktitaj tarifoj
Apartaĵo  de  Esperanto-renkontiĝoj  kaj  kongresoj  kompare  kun  kutimaj  kongresoj
kuŝas en tio, ke ĉiu partoprenanto propre kontribuas al la organizaj kostoj, male al
profesiaj kongresoj ĝenerale subtenataj de la dunganto aŭ trejnadfonduso. Tial oni
zorgas  precipe  por  limigi  la  elspezojn  al  minimumo,  garantiante  kvalitan
programon,  kiu  pravigas ĉies financan partoprenon.  Ja al  la  modestaj  aliĝkotizoj
(ekde 40 € dum 5 tagoj) kongresanoj devos aldoni la kostojn de transporto rien kaj
reen, manĝado kaj loĝado.

Tial oni proponas solidaran tarifon al studentoj kaj laborserĉantoj kaj alian favoran
tarifon al eksterlandaj kongresanoj.


